
QUARTO.








E se besteva tutto mbrognolato

E me doleano l’uffe, e li filiette

Pe farela da vero nnammorato

Commo ch’era essa propio conoscette,

Da pò che m’appe quale speretato

Pe paura ca tenta le vediette,

Le sautaie ncuollo lieggio comm’à grillo

E diezele no vaso à pezzechillo.



Ma non volenno ch’io me ne sagliesse

Quanno tirare ncoppa me vedeva

A le gamme afferrata me se messe

E commo à grancio ò purpo me stregneva

Ma pe lo piso granne, ò se rompesse

La funa, ò ca scappasse à chi teneva

Simmo cadute ed io moro crepato

Se no me schiaffo dinto no crastato.



Che è quanto io te pozzo mo contare

E de lo mio non te nce metto niente

Hora se nce volite perdonare

Ed havere pietà de sti tormiente,

Facitence stà sera ngaudiare

Ca facimmo chiammare li pariente,

E ve restammo schiave, ed obrecate

Propio commo nce havissevo accattate.



Lo gentelommo havennolo sentuto

E canoscenno ca lo verò hà ditto;

Le disse io me so propio ntenneruto

E non te voglio chiù vedere affritto,

Pocca co nore mio nce si venuto

Va pigliatella, e singhe beneditto

E iammoncenne suso, e à sta pedata

Conzertammo pe craie st’auta nmarcata.

